SI U M UT INATSISARTUNI ILAASORTAAQ / LANDSTINGSMEDLEM

13. oktober 2009

Inatsisartut suleriaasianni § 36 imm. 1 naapertorlugu Naalakkersuisunut apeqqutit imaattut
matumuuna saqqummiuppakka:

Naalakkersuisunut apeqqut: Saviminilerinermut Ilinniarfik Nuummiittoq biilernermut
allagartartaarusuttunik tamanut ammasumik ilinniarfittut atuuppaa?

Taamaassimappat  pissusissamisoorpaa ilinniarfik  pisortanit  ingerlanneqartoq
namminersorlutik suliffiutilinnut biilernermut ilinniartitsisunut unammillernera?
Inatsisartuni ilaasortaq Karl Lyberth, Siumut

Tunngavilersuut:

Biilernermut ilinniartitsisartumit paasitinneqarpunga ilinniarfimmiit qulaani pineqartumiit
biilernermut allagartartaarusuttut ilinniartinnissaannik imaannaanngitsumik unammillerneqarlutik.
Soorunalumi annertuumik apeqquserpaa pisortat ilinniarfiutaannit namminersortutut
inuussutissarsiornertik imaannaanngitsumik unammilligaanera.

Paaserusuppara paasissutissat uannut tunniunneqartut ilumut piviusuunersut, taamaassimappallu
apeqqusertariagannginnersoq pisortat ilinniarfiutaat namminersorlutik inuutissarsiortunut
unammillernera.

